Җәмәгать тыңлаулары башлану

турында хәбәр итү

Яр Чаллы шәһәре муниципаль берәмлеге Хакименең 2022 елның 28 гыйнварындагы М44 номерлы карары нигезендә, җәмәгать тыңлауларына түбәндәге проектлар чыгарыла:

I. Яр Чаллы шәһәре муниципаль берәмлеге территориясен планлаштыру проектлары һәм межалау проектлары
1. УКС «Камгэсэнергострой»ның мөрәҗәгате нигезендә, Яр Чаллы шәһәре муниципаль берәмлеге Комсомол районы Замелекесье торак районының 22 микрорайоны территориясен Казан проспекты буенча (кадастр номеры 16:52:020601:155 булган җир участогы районында) кызыл линияне күчерү өлешендә планлаштыру проектына үзгәрешләр кертү.
2. З.Я. Зәйнетдинованың гаризасы нигезендә, Яр Чаллы шәһәре муниципаль берәмлеге Комсомол районы «Сосновая роща» бакчачылык ширкәте территориясен Сосновая роща урамы буенча (кадастр номеры 16:52:010309:141 булган җир участогы районында) кызыл линияне күчерү өлешендә планлаштыру проектына үзгәрешләр кертү.
3. «Подряд» акционерлык җәмгыяте мөрәҗәгате нигезендә, «Подряд» АҖның шәхси милкендәге, кадастр номеры 16:52:000000:4785, мәйданы 30370 кв.м булган җир участогын һәм Ц-6 территориаль зонасында (күпләп сату, складлар һәм вак җитештерү зонасы) урнашкан дәүләт (муниципаль) милкендәге җирләрне яңадан бүлү нәтиҗәсендә мәйданы 30612 кв.м булган җир участогын барлыкка китерүне күздә тоткан Яр Чаллы шәһәре муниципаль берәмлеге Комсомол районы территориясен Иске Сарман урамы буенча межалау проектын эшләү.
4. «Уютный дом» ҖЧҖның мөрәҗәгате нигезендә, «Уютный дом» ҖЧҖның шәхси милкендәге, кадастр номеры 16:52:080502:254, мәйданы 3320 кв.м булган җир участогын һәм Ц-6 территориаль зонасында (күпләп сату, складлар һәм вак җитештерү зонасы) урнашкан дәүләт (муниципаль) милкендәге җирләрне яңадан бүлү нәтиҗәсендә мәйданы 3418 кв.м булган җир участогын барлыкка китерүне күздә тоткан Яр Чаллы шәһәре муниципаль берәмлеге Комсомол районы территориясен Иске Сарман урамы буенча межалау проектын эшләү.
II. Рөхсәт ителгән төзелешнең, капиталь төзелеш объектларын реконструкцияләүнең чик параметрларыннан тайпылуына рөхсәт бирү

1. Т.А. Рыбакованың гаризасы нигезендә, Яр Чаллы шәһәре, Индустриальный тыкрыгы адресы буенча ПК-1 территориаль зонасында (I-II класс куркынычлы производство-коммуналь объектлар зонасы) урнашкан, кадастр номеры 16:52:090104:158 булган җир участогында, җир участогының ян як һәм арткы чикләреннән (3 м дан 0 м га кадәр) буш араларны минималь үзгәртү өлешендә рөхсәт ителгән төзелешнең, капиталь төзелеш объектларын реконструкцияләүнең чик параметрларыннан тайпылуына рөхсәт бирү.
2. «Зар Галерея» ҖЧҖның мөрәҗәгате нигезендә, Яр Чаллы шәһәре, Машиностроительная урамы, 112Б адресы буенча Ц-5 территориаль зонасында (базарлар, күпләп сату зонасы) урнашкан, кадастр номеры 16:52:070306:270 булган 
җир участогында, җир участогының ян як һәм арткы чикләреннән (3 м дан 0 м га кадәр) буш араларны минималь үзгәртү һәм җир участогында төзелеш процентын 50 проценттан 80 процентка кадәр арттыру өлешендә рөхсәт ителгән төзелешнең, капиталь төзелеш объектларын реконструкцияләүнең чик параметрларыннан тайпылуына рөхсәт бирү.
III. Җир участогыннан файдалануның шартлы рөхсәт ителгән төренә рөхсәт бирү.

1. «Тынычлык» ЯАҖның мөрәҗәгате нигезендә, Яр Чаллы шәһәре, Әлмәт тракты, 18В адресы буенча ПК-3 территориаль зонасында (IV-V класс куркынычлы производство-коммуналь объектлар зонасы) урнашкан, кадастр номеры 16:52:020201:200 булган җир участогына карата, җир участогыннан файдалануның «4.4-кибетләр» шартлы рөхсәт ителгән төренә рөхсәт бирү.
Җәмәгать тыңлаулары Россия Федерациясе Шәһәр төзелеше кодексы һәм Яр Чаллы шәһәре муниципаль берәмлеге территориясендә шәһәр төзелеше эшчәнлеге мәсьәләләре буенча җәмәгать фикер алышуларын яки җәмәгать тыңлауларын оештыру һәм уздыру тәртибе белән билгеләнгән тәртиптә үткәрелә.

Җәмәгать тыңлауларын үткәрү срогы – 02.02.2022 – 01.03.2022.

Җәмәгать тыңлаулары буенча мәгълүмат материаллары түбәндәге адрес буенча экспозициядә куелган: Яр Чаллы шәһәре, Тынычлык проспекты, 62 йорт, 206 кабинет.

Экспозиция 2022 елның 2 февраленнән 2022 елның 1 мартына кадәр ачык. Эш сәгатьләре: 8.00 дән 12.00 гә кадәр, 13.00 дән 17.00 гә кадәр. Шимбә. якшәмбе – ял көннәре. Экспозициядә җәмәгать тыңлауларының темасы буенча консультацияләр үткәрелә.

Җәмәгать тыңлаулары 2022 елның 3 мартында 14.00 сәгатьтә Яр Чаллы шәһәре Башкарма комитеты бинасының 400 залында үткәрелә (Хәсән Туфан проспекты, 23 йорт).

Катнашучыларны терки башлау вакыты – 13.30.

Җәмәгать тыңлауларын үткәрү чорында катнашучылар фикер алыша торган проектлар буенча үзләренең тәкъдимнәрен һәм кимчелекләрен 2022 елның 2 февраленнән 2022 елның 1 мартына кадәр срокта түбәндәге ысуллар белән тапшырырга хокуклы:

 - тәкъдимнәрне һәм кимчелекләрне экспозиция эшләү чорында язу;

 - җәмәгать тыңлауларында катнашучыларның җыелышында чыгыш ясау;

 - оештыручы адресына шәхсән мөрәҗәгать итү; 

 - почта аша җибәрү;

 - язмача яки электрон рәвештә җәмәгать тыңлауларын оештыручы адресына җибәрү.

Җир участогы белән уртак чикләре булган җир участокларына ия булучылар, җир участогы урнашкан территориаль зона чикләрендә яшәүче гражданнар үз тәкъдимнәрен белдерергә хокуклы. 

Югарыда күрсәтелгән проектлар буенча мәгълүмат материаллары «Интернет» мәгълүмат-телекоммуникация челтәрендә муниципаль берәмлекнең сайтында урнаштырылган: www.nabchelny.ru.
Сораулар белән Яр Чаллы шәһәре Башкарма комитетының архитектура, шәһәр төзелешен һәм торакны үстерү идарәсенә мөрәҗәгать итәргә, Тынычлык проспекты, 62 (3/16), 206 кабинет, тел. 39-24-48.

Яр Чаллы шәһәренең җирдән

файдалану һәм төзелеш комиссиясе 

